Qur’anı  hifz etməyin qaydaları.
Allahın kəlamı və Peyğəmbərin (s) əbədi möcüzəsi olan Qur’an-Kərim yer üzunə nazil olduğu vaxtdan bu günədək . Bəlkə də dünyadan ən çox oxunan və en çox əzbərlənən kitabdır. Qur’anı oxumaq  və onu hifz etməyin  əhəmiyyəti barədə çox sözlər  deyilmiş,kitablar yazılmışdır. Əgər İslam  Peyğəmbəri (s) və imamlardan  (ə) Qur’an  oxuyanlar və hafizlərin dərəcələri, onlara veriləcək savab və mükafatlardan bəhs edən  dəyərli hədislər insanı Qur’anıa daha çox ünsiyyətdə olmağa təşviq edir. Qur’anı qəlbində daşımaq, gecə- gündüz ilahi kəlamla ünsiyyətdə olmaq,  vücudunu hər bir zərrəsilə nurani ayələri duyub yaşamaq, bir növ canlı Qur’ana çevrilmək... Bunun verdiyi feyzi sozlə ifadə etmək çətindir. Hər birimiz üçün belə böyük neməti əldə etmək imkanı mövcuddur. Qur’anı hifz etmək üçün nə yaş nə də ki güclü hafizə şərt deyil. Əlbətdə, Qur’anı kiçik yaşlarda əzbərləmək tövsiyə olunur. Lakin bu heç də o demək deyil ki, daha yaşlı adamlar hifzlə məşğul ola bilməz. Hafizəsi zəif olanlar isə sadəcə daha çox zəhmət  çəkməli olurlar. Hətta hədisdə hafizəsi zəif olub çətinliklə Qur’an əzbərləyənlərə ikiqat savab vəd olunub. Bu müqəddəs işə başlamaq üçün əhəmiyyəti olduqca böyük olan mənəvi  və ruhi hazırlığa ehtiyac vardır.
· Ilk öncə niyyət önəmlidir. Çünki hər bir işin dəyəri o işin hansı niyyətlə görülməsinə bağlıdır. Çalışmaq lazımdır ki, Qur’anı əzbərləmək Allahın razılığını qazanmaq, ibadət və zikr  niyyətilə 
Ilahi kəlamı təbliğ etmək kimi müqəddəs bir hədəf üçün olsun. Uşaqlar yeniyetmələrə gəlincə isə onları nədiyyə və mükafatlarla bu işə rəğbətləndirməyin heç bir maneəsi yoxdur. əksinə, bəlkə də ilkin mərhələdə zəruridir. Yaşları artıqca isə onları Qur’anı hifz etməyin əsas hədəf və məqsədilə tanış etmək olar. 
· Mümkündür bir şəxs  Qur’an əzbərləməyi çox istəsin və bu işə başlasın da. Lakin kifayət qədər əzm və möhkəm iradəsi olmadığı üçün işi  davam etdirə bilməsin. Odur ki, möhkəm iradə nümayiş etdirib nizamlı proqram əsasında ciddiyyətlə çalışmaq uğur qazanmağın əsas amillərdəndir.
Mömin insan bilir ki, hər bir şəraitdə Allahın yardımına ehtiyaclıdır. Qazandığı hər bir müvəffəqiyyət Onun lütf və fəzli sayəsindədir. Hər hansı bir işə başlamağı qərara aldıqdan sonra ilahi qüdrətə arxalanıb təvəkkül etmək məqsədə doğru gedən yolu daha da asanlaşdırır. Qur’an buyurur: “ ____________________Ərəbcə___________________ ”
“Elə ki, əzm və iradə edib qərara gəldin Allaha təvəkkül et.”

· Qur’anı hifz etmədə Allaha xüsusi inayətini cəlb etmək üçün dua çox təsirlidir. (Bu barədə İmam  Sadiqdən (ə) əzəmətli bir dua nəql olunmuşdur). Qur’anda buyurulur:

____________________Ərəbcə___________________
Sizin duanız olmasaydı Allah sizə diqqət etməzdi.
Bunu da qeyd etmək lazımdır ki, Qur’anı hifz etməyin əb ibtidi şərti onu rəvan oxuya bilib müəyyən qədərdə təcvid qaydaları ilə tanış olmaqdır. Qur’anı səlist oxuya bilmədikdə hifz etmək bir neçə dəfə çətinləşir. Hifz və tərtil ( rəvan oxuma) bir-birini tamamlayır.

Hafizlərə tərtil kasetlərindən istifadə etmək  təkidlə tövsiyə olunur.

Hifz üçün hansı növ Qur’an münasibdir?

Münasib Qur’anın seçilməsi hifzin asan olmasına təsir edən amillərdəndir. Yaxşi olar ki, istifadə oluna Qur’an sadə, gözəl xətli, hərəkələri dəqiq və rahat oxunaqlı olsun. Bər-bəzəyi az olub hərflər bir-birinin içinə keçməsin və tərcümə ilə yanaşı olsun. Ayələrin nömrələrində səhvin olmaması da mühümdür. Səhifələri rəngarəng və hərəkətli Qur’anlardan imkan daxilində istifadə olunmasın . səhifələri tam ağ olan Qur’anlar da gözün yorulmasına səbəb olur. Qur’an nisbətən kiçik ölçüdə və ya cüzlər şəklində olsa  evdən xaricdə, digər münasib yerlərdə də vaxtı dəyərləndirərək hifzlə məşğul olmaq verir.
Bir cəhəti də qeyd etmək lazımdır ki, hifzlə məşğul olduğunuz müddət boyunca müztəlif Qur’anlardan istifadə etməyin. Çünki bu tədriclə zehnidə çətinliklərə səbəb olur. Səhifələr, ayələr və kəlmələrin yeri zehində özünün müəyyən yerini tuta bilmir. Odur ki, ayələri yalnız bir növ Qur’andan əzbərləyin.
